
ERABAKIA
Ogasun, Finantza eta Aurrekontu Saila
Zerga Araudiaren Zerbitzua
Esp. zk.: 62/2025
Onespena ematea zenbait finantza erakunderen interesen eta komisioen marjinaren gaineko zerga onesten duen eta Sozietateen gaineko Zergari buruzko abenduaren 13ko 37/2013 Foru Araua eta Pertsona Fisikoen Errentaren gaineko Zergari buruzko azaroaren 27ko 33/2013 Foru Araua aldatzen dituen foru arau proiektuari.
Euskal Autonomia Erkidegoarekiko Ekonomia Ituna (12/2002 Legea, maiatzaren 23koa) apirilaren 29ko 3/2025 Legeak aldatu du. Lege horrek, beste aldaketa batzuen artean, zerga berri bat sartu du; hau da, zenbait finantza erakunderen interesen eta komisioen marjinaren gaineko zerga.
Hartara, Ekonomia Itunaren 20 ter artikuluan ezartzen denez, zerga hori araudi autonomoko tributu itundu bat da sozietateen gaineko zergan foru araudia aplikatu behar zaien zergadunentzat, Ekonomia Itunaren beraren 14. artikuluan aurreikusitakoaren arabera. Bestalde, zergaduna atzerriko kreditu entitate baten Espainiako lurraldeko sukurtsal bat bada, araudi autonomoa aplikatuko zaie zergaren zergadunei, baldin eta, arau berdinaren 21. artikuluan aurreikusitakoaren arabera, ez-egoiliarren errentaren gaineko zergan foru araudia aplikatu behar bazaie.
Horregatik guztiagatik, zenbait finantza erakunderen interesen eta komisioen marjinaren gaineko zergaren erregulazioa Arabako Lurralde Historikoaren zerga ordenamendu juridikoan txertatu behar da.
Bestalde, sozietateen gaineko zergaren eta pertsona fisikoen errentaren gaineko zergaren foru arauei buruzko aldaketa batzuk sartu dira arau proiektu honetan.
Aztertu da Zerga Araudiaren Zerbitzuak horri buruz egindako arau inpaktuaren txostena.
Horregatik, bigarren diputatu nagusiorde eta Ogasun, Finantza eta Aurrekontu Saileko foru diputatuak proposatuta eta Foru Gobernu Kontseiluak gaur egindako bilkuran gaia aztertu ondoren, honako hau
ERABAKITZEN DUT
Lehenengoa. Onespena ematea zenbait finantza erakunderen interesen eta komisioen marjinaren gaineko zerga onesten duen eta Sozietateen gaineko Zergari buruzko abenduaren 13ko 37/2013 Foru Araua eta Pertsona Fisikoen Errentaren gaineko Zergari buruzko azaroaren 27ko 33/2013 Foru Araua aldatzen dituen foru arau proiektuari, zeina honi erantsi baitzaio.
Bigarrena. Aipatutako foru arau proiektua Arabako Batzar Nagusietara bidaltzea, indarrean dagoen legeriaren arabera izapidetzeko.
Gasteiz.
	Ramiro González Vicente
Diputatu nagusia
Diputado General
	Itziar Gonzalo de Zuazo
Bigarren diputatu nagusiorde eta Ogasun, Finantza eta Aurrekontu Saileko foru diputatua
Segunda teniente de Diputado General y Diputada Foral del Departamento de Hacienda, Finanzas y Presupuestos


	María José Perea Urteaga
Ogasun zuzendaria
Directora de Hacienda 

